
ХУВЬ ХҮНИЙ ОРЛОГЫН АЛБАН ТАТВАРЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ҮР НӨЛӨӨГ ҮНЭЛЭХ
СУДАЛГААНЫ ТАЙЛАН

Хувь хүний орлогын албан татварын тухай хуульд нэмэлт оруулах тухай хуулийн төсөл (цаашид “хуулийн төсөл” гэх)-д Хууль тогтоомжийн тухай хуулийн 17 дугаар зүйлд заасан үр нөлөөний үнэлгээ хийж, зөвлөмж гаргах зорилгоор Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хууль тогтоомжийн төслийн үр нөлөөг үнэлэх аргачлал”-д зааснаар уг тайланг хийж гүйцэтгэлээ.

Нэг. Шалгуур үзүүлэлт
Хувь хүний орлогын албан татварын тухай хуульд нэмэлт оруулах тухай хуулийн төсөл (цаашид “хуулийн төсөл” гэх)-ийн үр нөлөөг дараах шалгуур үзүүлэлтүүдийн дагуу үнэллээ. Үүнд:
1. Зорилгод хүрэх байдал
2. Хүлээн зөвшөөрөгдөх байдал
3. Зардал
4. Харилцан уялдаа.

Зорилгод хүрэх байдал: Хуулийн төсөлд тусгагдсан зохицуулалт нь хуулийн төслийг боловсруулах болсон зорилго, хуулийн төслийн үзэл баримтлалд нийцсэн эсэх, тулгамдаж буй асуудлыг шийдвэрлэсэн эсэхийг үнэлэх зорилгоор уг шалгуур үзүүлэлтийг сонгосон.

Хүлээн зөвшөөрөгдөх байдал: Хуулийн үр дагаварт шууд өртөх ажил олгогч, ажилтан, хөдөлмөрийн зах зээлд оролцогч нар хуулийн зохицуулалтыг хүлээн зөвшөөрөх эсэхийг тогтоох зорилгоор уг шалгуур үзүүлэлтийг сонгосон.

Зардал: Хууль хэрэгжүүлэхтэй холбоотойгоор төрийн байгууллага, ажил олгогч, ажилтанд нэмэлт зардал үүсгэх эсэхийг тогтоох зорилгоор уг шалгуур үзүүлэлтийг сонгосон.

Харилцан уялдаа: Хуулийн төслийн зүйл, заалт өөр хоорондоо болон хүчин төгөлдөр үйлчилж буй хууль тогтоомжтой нийцэж байгаа эсэх, төрийн байгууллагын чиг үүрэгтэй давхардаж байгаа эсэхийг шалгах зорилгоор уг шалгуур үзүүлэлтийг сонгосон.

Хоёр. Хуулийн төслөөс үр нөлөөг үнэлэх хэсгийг тогтоох
Сонгосон шалгуур үзүүлэлтийн дагуу үр нөлөөг үнэлэхэд хамруулах хэсэг, түүнийг шалгах хэрэгслийг дараах байдлаар тогтоолоо.
	№
	Шалгуур үзүүлэлт
	Үр нөлөөг үнэлэх хэсэг
	Шалгах хэрэгсэл

	1
	Зорилгод хүрэх байдал
	Хуулийн төслийн холбогдох зохицуулалт
	Хуулийн төслийн үзэл баримтлалд дэвшүүлсэн зорилтыг хангах эсэхэд дүн шинжилгээ хийх

	2
	Хүлээн зөвшөөрөгдөх байдал
	Хуулийн төслийн холбогдох зохицуулалт
	Ажил олгогч, ажилтан, хөдөлмөрийн зах зээлийн оролцогчоос хуулийг хүлээн зөвшөөрч хэрэгжүүлэх боломжтой эсэхийг шалгах

	3
	Зардал
	Хуулийн төслийн холбогдох зохицуулалт
	Хуулийн төсөл батлагдан хэрэгжсэнээр улсын төсөвт нэмэлт хөрөнгө шаардах эсэх, ажил олгогч, ажилтнаас нэмэлт зардал гарах эсэхийг шалгах

	4
	Харилцан уялдаа
	Хуулийн төслийг бүхэлд нь хамруулах
	Хууль тогтоомжийн төслийн үр нөлөөг үнэлэх аргачлалын 4.10-т заасан шаардлага, шалгуурыг хангасан эсэхийг шалгах



Гурав. Шалгуур үзүүлэлтэд тохирох шалгах хэрэгслийн дагуу хуулийн
 төслийн үр нөлөөг үнэлэх
Энэ тайлангийн 2 дугаар зүйлд урьдчилан сонгосон шалгуур үзүүлэлт, тэдгээрт хамаарах шалгах хэрэгслийн хүрээнд хуулийн төслийн үр нөлөөний үнэлгээг хийлээ.

3.1. Зорилгод хүрэх байдал
Хуулийн төслийн батлагдсан үзэл баримтлалд тусгагдсан дараах зорилтыг хуулийн төсөл хангах эсэхийг үзэл баримтлал, хуулийн төслийг харьцуулах байдлаар дүн шинжилгээ хийлээ:
1. Ажиллагсдын илүү цагийн цалин, орлогын зарим хэсгийг хувь хүний орлогын албан татвараас чөлөөлөх замаар хөдөлмөрийн үнэлэмжийг нэмэгдүүлэх, орлогын ялгааг бууруулах, татварын бодлогоор дамжуулан нийгмийн шударга байдлыг дэмжих;
2. Хөдөлмөрийн үнэлэмжийг шударгаар тогтоож, хөдөлмөр эрхлэлтийг дэмжих, иргэдийн бодит орлогыг нэмэгдүүлэх, аж ахуйн нэгжийн цалингийн сангийн ачааллыг зохистой түвшинд байлгах, улмаар эдийн засгийн тогтвортой өсөлтийг хангах.
Зорилт 1: Хуулийн төсөлд хөдөлмөрийн гэрээний дагуу илүү цагаар ажилласан, хуулийн дагуу нэмэгдэл хөлсөнд хамаарах илүү цагийн хөлс авах ажилтан, алба хаагчдад татвараас чөлөөлөх зохицуулалтыг тусгасан. Ингэснээр ажиллагсдын илүү цагийн орлого татвар, шимтгэлгүй бүрэн хүртэх боломж бүрдэж, хөдөлмөрийн бүтээмж, идэвх нэмэгдэхээс гадна өрхийн бодит орлого өсөхөд чиглэсэн байна.
Зорилт 2: Хуулийн төсөлд илүү цагийн хөдөлмөрийн орлогыг татвараас чөлөөлөхөөр зааснаар хөдөлмөрийн үнэлэмж шударга тогтож, халамжаас хөдөлмөр рүү шилжих бодлогыг дэмжих, аж ахуйн нэгжүүдийн цалингийн сангийн татварын дарамтыг бууруулах зохицуулалт тусгагдсан. Ингэснээр хөдөлмөрийн зах зээлийн идэвх сэргэж, эдийн засгийн өсөлтөд эерэг нөлөө үзүүлэх боломж нээгдэх зэргээр энэ салбарт ахиц дэвшил бий болохоор байна.
Хуулийн төсөл нь хуулийн үзэл баримтлалд туссан зорилгод нийцсэн гэж дүгнэж байна.

3.2. Хүлээн зөвшөөрөгдөх байдал
Хууль хэрэгжсэнээр ажил олгогч, ажилтан, хөдөлмөрийн зах зээлд оролцогч нар холбогдох хуулийн зохицуулалтыг хүлээн зөвшөөрөх эсэхийг хуулийн төслийн тандан судалгаанд үндэслэн шалгасан.
Ажил олгогчдын хувьд цалингийн сангийн зардал, нийгмийн даатгалын шимтгэл болон орлогын албан татвар зэрэг олон давхар татварын ачаалал нь хөдөлмөрийн бүтээмжийг нэмэгдүүлэх, илүү цагийн ажлын хөлсийг бодитоор нэмэгдүүлэхэд эдийн засгийн хүндрэл учруулдаг байдал ажиглагдсан. Гэтэл энэ хуулийн төсөл нь илүү цагийн хөдөлмөрийн орлогыг татвараас чөлөөлөх замаар ажил олгогчдод урамшууллын боломж нээж, ажилтнуудын хувьд бодит орлого нэмэгдэх боломжийг бүрдүүлэхээр тусгагдсан.
Хуулийн төсөлд тусгагдсан зохицуулалт нь ажил олгогч, ажилтан нарт хүлээн зөвшөөрөгдсөн гэж үзэхээр байна.
Хуулийн төсөл нь батлагдсан үзэл баримтлалд нийцэж байгаа бөгөөд үзэл баримтлалд тусгагдсан зорилтуудыг хэрэгжүүлэх хүрээнд холбогдох зохицуулалтыг оновчтой тусгаж өгсөн тул тус хуулийн дагуу тус хуулийн үйлчлэлд хамаарах оролцогчдод хүлээн зөвшөөрөгдөнө гэж үзэж байна.

3.3. Харилцан уялдаа
Хууль тогтоомжийн төслийн үр нөлөө үнэлэх аргачлалд заасан дараах асуултад хариулж, хуулийн төслийн харилцан уялдаа холбоог бүхэлд нь шалгалаа:
	№
	Асуулт
	Хариулт

	1. 
	Хуулийн төслийн зохицуулалт тухайн хуулийн зорилттой нийцэж байгаа эсэх
	Тийм

	2. 
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх
	Тийм

	3. 
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх
	Тийм.

	4. 
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх
	Тийм. Хуулийн төсөлд Монгол Улсын Үндсэн хууль болон бусад холбогдох хуулийн зүйл заалттай зөрчилдөх агуулгатай зүйл, заалт тусгагдаагүй байна.

	5. 
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх
	Хуулийн төслийн зүйл, заалтууд хоорондоо болон бусад хуулийн зүйл, заалттай давхардсан байдлаар тусгагдаагүй байна.

	6. 
	Хуулийн төслийг хэрэгжүүлэх этгээдийг тодорхой тусгасан эсэх
	Тийм. Хуулийн төсөлд холбогдох этгээдийн хэрэгжүүлэх чиг, үүргийг тодорхой тусгасан байна.

	7. 
	Хуулийн төсөлд шаардлагатай зохицуулалтыг орхигдуулсан эсэх
	Үгүй. Хуулийн төсөлд илүү цагийн хөдөлмөрийн татварын асуудлыг шийдвэрлэх зохицуулалтыг бүрэн тусгасан байна.

	8. 
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх
	Үгүй. Хуулийн төсөлд төрийн байгууллагын гүйцэтгэх чиг үүргийг давхардуулан тусгаагүй байна.

	9. 
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх
	Тийм зохицуулалт тусгагдаагүй байна.

	10. 
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх
	Хуулийн төсөлд албан татвар, төлбөр, хураамжийг өөрөөр тогтоосон холбоотой зохицуулалт агуулагдаагүй байна.

	11. 
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Зөвшөөрлийн тухай хуульд тусгасан эсэх
	Хуулийн төсөлд зөвшөөрөлтэй холбоотой зохицуулалт тусаагүй байна. 

	12. 
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх
	Үгүй. Монгол Улсын Үндсэн Хууль болон Монгол Улсын олон улсын гэрээнд заасан хүний эрхийг хязгаарласан агуулга бүхий зохицуулалт уг хуулийн зүйл, заалтад тусгагдаагүй байна.

	13. 
	Хуулийн төслийн зүйл, заалт жендэрийн эрх тэгш байдлыг хангасан эсэх
	Хуулийн төсөлд жендэрийн эрх тэгш байдлыг зөрчих ямар нэгэн зохицуулалт тусгагдаагүй байна.

	14. 
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх
	Үгүй. Хуулийн төсөлд шударга бус өрсөлдөөнийг бий болгох, өрсөлдөөнийг хязгаарлахад чиглэсэн зохицуулалт тусгагдаагүй байна.

	15. 
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх
	Үгүй. Хуулийн төсөлд аливаа хүнд суртал, авлига гарах нөхцөл боломж бүрдүүлсэн байж болзошгүй зохицуулалт тусгагдаагүй байна.

	16. 
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Ийм зохицуулалт тусгагдаагүй байна.



Дөрөв. Үр дүнг үнэлж, зөвлөмж өгөх
4.1. Баримтжуулалалт
Хуулийн төслийн үр нөлөөг үнэлэхэд дараах баримт бичиг, мэдээлэл, тоо баримтыг ашиглалаа.
· Сангийн сайдын 2025 оны 9 дүгээр сарын 9-ний өдрийн 01/8309 тоот 2022, 2023, 2024 онуудад илүү цагаар ажилласан төрийн албан хаагчдын ангилал, тоо, илүү цагийн хөлсөнд төлсөн цалингийн хэмжээний тооцоолол
· Монгол Улсын Үндсэн хууль, Хувь хүний орлогын албан татварын тухай хууль, Хөдөлмөрийн тухай хууль, Татварын ерөнхий хууль, Хууль тогтоомжийн тухай хууль болон холбогдох бусад хууль тогтоомж;
· Хувь хүний орлогын албан татварын тухай хуулийн хэрэгжилтийн үр дагаварт хийсэн үнэлгээнүүд (бодит мэдээлэлд тулгуурлан);
· Хувь хүний орлогын албан татварын тухай хуульд нэмэлт оруулах тухай хуулийн төслийн батлагдсан үзэл баримтлал;
· Батлагдсан үзэл баримтлалд нийцүүлэн боловсруулсан Хувь хүний орлогын албан татварын тухай хуульд нэмэлт оруулах тухай хуулийн төсөл, дагалдах хуулийн төсөл.

4.2. Дүгнэлт
Хуулийн төсөл нь Хувь хүний орлогын албан татварын тухай хуулийн хэрэгжилтийн үр дагаврын үнэлгээнд дурдсан хэрэгцээ, шаардлагад үндэслэсэн бөгөөд хуулийн төслийн үзэл баримтлалд нийцсэн байна.
Түүнчлэн Хууль тогтоомжийн тухай хууль, Засгийн газрын 2016 оны 59 дүгээр тогтоолын 2 дугаар хавсралтаар батлагдсан “Хууль тогтоомжийн төсөл боловсруулах аргачлал”-ын Хоёрдугаар бүлэгт заасан хуулийн төсөл боловсруулахад тавигдах нийтлэг шаардлагыг хангасан гэж үзэж байна.
Хуулийн төслийн үр нөлөөг үнэлэхээр сонгосон шалгуур үзүүлэлтийн хүрээнд зохих шалгах хэрэгслээр хуулийн төслийн холбогдох зохицуулалтыг шалгаж үнэлэхэд хуулийн төсөл нь зорилгод хүрэх байдал эерэг, хуулийн төслийг хэрэглэх, хэрэгжүүлэх байгууллага, сонирхогч этгээдүүд хүлээн зөвшөөрч хэрэглэх, хэрэгжүүлэх боломжтой гэж дүгнэлээ. Мөн хуулийн төслийн холбогдох зохицуулалт нь Хууль тогтоомжийн төслийн үр нөлөөг үнэлэх аргачлалд заасан харилцан уялдааг хангах 16 асуултаар шалгахад хуулийн төсөл нь харилцан уялдааг бүрэн хангасан байна.

4.3. Зөвлөмж
Хуулийн төслөөр зохицуулсан зохицуулалт нь шинэлэг төрлийн харилцаа буюу илүү цагийн хөдөлмөрийн орлогыг татвараас чөлөөлөх замаар хөдөлмөрийн шударга үнэлэмжийг бий болгож байгаа тулд энэ талаар ажил олгогч, ажилтан, хөдөлмөрийн зах зээлийн оролцогч нарт тайлбарлан таниулах шаардлагатай байна.
